В О В Е Д

I.Оцена на состојбите во областа што треба да се уреди со законот и причини за донесување на законот

Во членот 18 од Законот за земјоделското земјиште (“Службен весник на Република Македонија” бр.135/07, 18/11, 148/11, 95/12, 79/13, 87/13, 106/13, 164/13, 39/14, 130/14 I 166/14), се пропишува начинот на користење на земјоделското земјиште во државна сопственост дадено под закуп во постапка по јавен оглас. Во членот 23 од законот, се пропишува начинот на утврдување на почетната цена на закупнината по хектар површина во постапка на јавен оглас за површини до 10 хекатари и за површини над 10 хекатари и тоа во зависност од катастарската класа на земјоделското земјиште во државна сопственост и неговата местоположба. Во членот 27-а од законот, е пропишана постапката за електронско јавно наддавање по распишување на јавен оглас за давање на земјоделско земјиште во државна сопственост под закуп за површини над 10 хекатари. Во  членот 31 од законот, пропишана е содржината на договорот за закуп.

Со цел допрецизирање одредбите во законот се предлагаат следните изменувања и дополнувања на Законот за земјоделското земјиште и тоа на членот 18 при што се предлага земјоделското земјиште во државна сопственост да може да се дава под закуп за период од 50 години доколку истото се користи за подигање на долгогодишни насади со јаткасто овоштие (ореви, лешници, бадеми, фстаци и друго). 

Истовремено се предлага изменување на член 23 од законот во со кои се зголемува почетната цена на земјоделското земјиште кое се дава под закуп во постапка по јавен оглас за површини до 10 хектари и за површини над 10 хекатари и тоа во зависност од катастарската класа на земјоделското земјиште и надморската висина на кое истото се наоѓа.

Исто така во функција на зголемување на закупнината на земјоделското земјиште кое се дава под закуп се предлага во постапката на електронско јавно наддавање секој чекор да не биде помал од 5% од почетната  цена односно од последната понудена цена на електронското јавно наддавање.
Воедно се предлага во договорот за закуп да се внесат и податоците од програмата кои се однесуваат на техничко - технолошката опременост, целта за која ќе го користи земјиштето и пазарните аспекти и износ на планирана инвестиција доколку закупец е физичко лице односно податоците од бизнис планот а кои се однесуваат на применета технологија, број на вработени, пазарни аспекти и очекувани производно - економски резултати и износ на планирана инвестиција) доколку закупец е правно лице.

II. Цели, начела и основни решенија

Со донесувањето на овој закон ќе се овозможи земјоделското земјиште во државна сопственост да се дава под закуп за подигање на насади со јаткасто овоштие за период од 50 години, се зголемува почетната цена на закупнината на државното земјоделско земјиште во државна сопственост кое ќе се дава под закуп по пат на распишани јавни огласи, како и зголемување на чекорот при електронското јавно наддавање со што зе зголемува и највисоката понудана годишна закупнина за земјоделското земјиште како и прецизирање на договорот за закуп со податоци од програмата односно од бизнис планот на понудувачот кој е избран како најповолен понудувач во постапка по јавен оглас.

Начела врз кои се заснова законот се:

Предлог законот се заснова на истите начела на кој се заснова Законот за земјоделското земјиште.

III. Оцена на финансиските последици од Предлогот на Закон врз Буџетот и другите јавни финансиски средства

Предложените законски решенија нема да предизвика финансиски импликации врз Буџетот на Република Македонија.
IV. Процена на финансиските средства потребни за спроведување на Законот, начин на нивно обезбедување, податоци за тоа дали спроведувањето на законот повлекува материјални обврски за одделни субјекти

За спроведување на законот не се потребни финансиски средства кои треба да се обезбедат во Буџетот на Република Македонија.  
ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА 
ЗАКОНОТ ЗА ЗЕМЈОДЕЛСКОТО ЗЕМЈИШТЕ
Член 1

Во Законот за земјоделското земјиште („Службен весник на Република Македонија“ бр.135/07, 18/11, 148/11, 95/12, 79/13, 87/13, 106/13, 164/13, 39/14, 130/14 и 166/14), во членот 18 ставот 2 по зборовите „маслинарници“ се додаваат зборовите „и насади со јаткасто овоштие“.
Член 2
Во членот 23 ставот 2 и ставот 3  се  менуваат  и  гласат: 
„Почетната цена за земјоделското земјиште од I и II катастарска класа изнесува 120 Евра, за земјоделското земјиште од III и IV катастарска класа  изнесува 90 Евра, за земјоделското земјиште од V и VI катастарска класа изнесува 60 Евра и за земјоделското земјиште од VII и VIII катастарска класа изнесува 30 Евра, во денарска противвредност по среден курс на Народната банка на Република Македонија на денот на уплатата.
По исклучок од ставот 2 на овој член, доколку земјоделското земјиште се наоѓа над 1.000 метри надморска височина почетната цена на закупнината се намалува за 50% односно за земјоделското  земјиште од I и II катастарска класа изнесува 60 Евра, за земјоделското земјиште од III и IV катастарска класа изнесува 45 Евра, за земјоделското земјиште од V и VI катастарска класа изнесува 30 Евра и за земјоделското земјиште од VII и VIII катастарска класа изнесува 15 Евра во денарска противвредност по среден курс на Народната банка на Република Македонија на денот на уплатата. “
Член 3
Во членот 27-а ставот 10 по зборовите: „најмалку едно постапно наддавање“ се додаваат зборовите: „не пониско од 5 %“.


Во ставот 12 точката на крајот на реченицата се брише и по зборовите: „има нова нонуда“ се додаваат зборовите: „не пониска од 5% од последната доставена понуда.“
Член 4
Во членот 31 ставот 1 по алинејата 7 се додава нова алинеја 8 која гласи:

„-податоци од програмата за користење на земјиштето (техничко - технолошката опременост, целта за која ќе го користи земјиштето и пазарните аспекти и износ на планирана инвестиција) доколку закупец е физичко лице односно податоци од бизнис планот (применета технологија, број на вработени, пазарни аспекти и очекувани производно - економски резултати и износ на планирана инвестиција) доколку закупец е правно лице.“
Член 5
Овој закон влегува во сила осмиот ден од денот на објавувањето во „Службен весник на Република Македонија“.
О Б Р А З Л О Ж Е Н И Е 

НА ПРЕДЛОГ - ЗАКОНОТ

I.ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ
Предмет на овој закон е изменување и дополнување на Законот за земјоделското земјиште, со одредби со кои се овозможува земјоделското земјиште во државна сопственост да може да се дава под закуп за период од 50 години доколку истото се користи за подигање на долгогодишни насади со јаткасто овоштие (ореви, лешници, бадеми, фстаци и друго), исто така се зголемува почетната цена на земјоделското земјиште кое се дава под закуп во постапка по јавен оглас за површини до 10 хектари и за површини над 10 хекатари и тоа во зависност од катастарската класа на земјоделското земјиште и надморската висина на кое истото се наоѓа, но истовремено во постапката на електронско јавно наддавање секој чекор да не биде помал од 5% од почетната  цена односно од последната понудена цена на електронското јавно наддавање.
Воедно се предлага во договорот за закуп да се внесат и податоците од програмата кои се однесуваат на техничко - технолошката опременост, целта за која ќе го користи земјиштето и пазарните аспекти и износ на планирана инвестиција доколку закупец е физичко лице односно податоците од бизнис планот а кои се однесуваат на применета технологија, број на вработени, пазарни аспекти и очекувани производно - економски резултати и износ на планирана инвестиција) доколку закупец е правно лице.

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со предложените изменувања и дополнувања на законот се овозможува земјоделското земјиште во државна сопственост да се дава под закуп за период од 50 години доколку истото се користи за подигање на дологодишни насади со јаткасто овоштие, истовремено се предвидува зголемување на почетната цена на земјоделското земјиште во постапка по јавен оглас и при електорнското јавно наддавање како и допрецизирање на содржината на договорот за закуп со податоци од програмата и бизнос планот доставени од страна на најповолниот понудувач кон понудата при учество на јавен оглас.

III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените решенија ќе се овозможи земјоделското земјиште да се дава под закуп за период од 50 години доколку истото се користи за подигање на насади со јаткасто овоштие, ќе се зголеми висината на годишната закупнина за земјоделското земјиште во државна сопственост дадено под закуп како и допрецизирање на содржината на договорите за закуп со податоците од програмата или бизнис планот а кои закупецот ќе треба да ги реализира во текот на времетраење на закупот.
ТЕКСТ НА ОДРЕДБИТЕ ОД ЗАКОНОТ ШТО СЕ МЕНУВААТ
Член 18

Закуп
Земјоделското земјиште во државна сопственост може да се дава во закуп по пат на јавен оглас со прибирање на понуди и со непосредна спогодба во случаите од членот 38 на овој закон.

Земјоделското земјиште од членот 17 на овој закон може да се даде во закуп, и тоа за: 
- подигање на долгогодишни насади (лозја, овоштарници, хмељ), и оранжерии за период до 30 години, 
- подигање на маслинарници за период до 50 години, 
- одгледување на други земјоделски култури за период до 15 години, 
- ливади за период до 15 години, 
- рибници до 20 години и 
- спортско-рекреативни активности и рурален туризам до 30 години.

Земјоделското земјиште во државна сопственост кое претставува блокови со природни граници, се дава под закуп како целина, освен доколку земјоделското земјиште во државна сопственост се доделува во постапка со прибирање на понуди или во постапка за површини до 10 ха.

Член 23

Почетна цена
Почетната цена по хектар во постапка по јавен оглас за површини до 10 хектари и за површини над 10 хектари се утврдува во зависност од катастарската класа и местоположбата на земјиштето.

Почетната цена изнесува 25 евра во денарска противвредност за земјоделско земјиште од I до IV катастарска класа и 15 евра во денарска противвредност за земјоделско земјиште од V до VIII катастарска класа, по среден курс на Народната банка на Република Македонија на денот на уплатата.

По исклучок од ставот 2 на овој член, доколку земјоделското земјиште се наоѓа во планински подрачја, почетната цена за земјиштето од I до IV катастарска класа изнесува 15, а за земјиште од V до VIII класа изнесува пет евра во денарска противвредност, по среден курс на Народната банка на Република Македонија на денот на уплатата.
Доколку предмет на јавен оглас е блок со природни граници формиран од повеќе катастарски парцели со различна катастарска класа или географска целина составена од повеќе блокови со природни граници, се утврдува просечна почетна цена по хектар срезмерно на површината на катастарските парцели со различна катастарска класа кои го сочинуваат блокот со природни граници односно географска целина составена од повеќе блокови со природни граници.

Член 27-а

Електронско јавно наддавање
Изборот на најповелен понудувач во постапката по јавен оглас за давање на земјоделско земјиште во државна сопственост над 10 хектари, се врши врз основа на највисоко понудена годишна запупнина по хектар постигната по пат на електронско јавно наддавање. 

Постапката за давање на земјоделско земјиште во државна сопственост под закуп за површини над 10 хектари може да се спроведе иако во неа земал учество и само еден понудувач и наддаде над почетната цена.

Минималните технички стандарди и услови во поглед на опремата (хардверот) како и функционалноста на софтверот за електронско јавно наддавање како и начинот на користење ги пропишува Владата на Република Македонија по предлог на Министерството.

Министерството управува и оперира со електронскиот систем за јавно наддавање.

Почетниот износ на елекронското јавно наддавање од став 1 на овој член е во висина на почетната цена согласно член 23 од овој закон.

          Комисијата за давање под закуп на земјоделско земјиште во државна сопственост по пат на електронско јавно наддавање води записник од отварање на понудите, изготвува извештај за комплетност и соодветност на понудите, ја организира и спроведува постапката за електронско јавно наддавање, води записник за одржаните јавни наддавања.

           Комисијата за давање под закуп на земјоделско земјиште во државна сопственост по пат на електронско јавно наддавање во рок од три дена по истекот на рокот за поднесувањето на пријавите, по електронски пат ги известува подносителите на пријавите на јавниот оглас за комплетноста и соодветноста на пријавата согласно условите од јавниот оглас, при што на понудувачите кои доставиле комплетна и соодветна пријава им доделува корисничко име и шифра за учество на јавното наддавање, а на понудувачите кои доставиле некомплетна или несоодветна пријава им доставува известување дека истите нема да учествуваат на јавното наддавање. 

Понудувачите кои доставиле комплетна и соодветна пријава, на денот на јавното наддавање, се регистрираат на интернет страницата наведена во огласот со корисничкото име и шифрата за учество на јавното наддавање, по што имаат право да учествуваат на јавното наддавање.

Електронското јавно наддавање започнува со објавување на почетната цена по хектар на земјоделското земјиште предмет на закуп, а се спроведува по пат на наддавање од страна на учесниците во јавното наддавање.

За успешно спроведена постапка за јавно наддавање потребно е да има најмалку едно постапно наддавање над почетната цена по хектар.
Јавното наддавање не може да трае пократко од 15 минути. Јавното наддавање се смета за завршено во моментот на истекот на времето определено во објавата, при што доколку во истекот на последните две минути од определеното време за траење на јавното наддавање, од страна на учесниците е дадена понуда, крајниот рок за завршување на јавното наддавање се продолжува за уште две минути, а ќе заврши кога за период од следните две минути нема нова дадена понуда.

Јавното наддавање продолжува неограничено се додека во временски интервал од две минути има нова понуда.
Комисијата за давање под закуп на земјоделско земјиште во државна сопственост по пат на електронско јавно наддавање по завршување на јавното наддавање изготвува записник за спроведеното јавно наддавање и електронски го доставува до сите учесници на јавното наддавање.

Избран најповолен понудувач е лице учесник на електорнското јавно наддавање кој понудил последна цена и која е највисока постигната закупнина по хектар понудена на јавното електронско наддавање.

За текот на јавното наддавање учесниците имаат право на приговор во рок од три дена по завршувањето на јавното наддавање до Комисијата за давање под закуп на земјоделско земјиште во државна сопственост по пат на електронско јавно наддавање која одлучува по однос на приговорот со решение во рок од пет дена од приемот на приговорот.

Против решението од став 13 на овој член, учесникот на наддавањето во рок од 15 дена од приемот на решението има право на жалба до Државната комисија за одлучување во управна постапка и постапка од работен однос од втор степен.

Постапката за јавно наддавање завршува по истекот на рокот за поднесување на приговор доколку не е поднесен ниту еден приговор односно до донесување на решение по приговорот доколку не е поднесена жалба против решението, а ако е поднесена жалба против решението од став 13 на овој член, по правосилноста на решението.
Член 31

Содржина на договорот
Договорот за закуп особено содржи одредби за: 
- површина (метри квадратни) што се дава под закуп, 
- катастарски податоци содржани во имотниот, односно поседовниот лист, 
- времетраење на закупот, 
- состојба во која се наоѓа земјиштето (под култура или не), 
- намена за користење на земјиштето, 
- висина на закупнината, 
- рок на плаќање на закупнината, 
- банкарска гаранција за квалитетно и навремено извршување на договорот и услови за нејзино активирање, 
- причини за раскинување на договорот, 
- причини за престанок на договорот и 
- отказен рок.

